
Broj: T18 0 KT 0015936 22 
Brčko, 19.09.2022. godine 
 
 
             Na osnovu člana 35 stav (2) tačka z) i člana 226 stav (1) Zakona o krivičnom postupku Brčko 
distrikta BiH, p o d i ž e m: 
 
 

O P T U Ž N I C U 
 

 Protiv:  
 

1. SUANA HALILOVIĆA ... rođen ... 1979. godine u Brčkom [...]  
 

2. SENADA MUŠANOVIĆA ... rođen ... 1983. godine u Brčkom [...] 
  

Što su:     
 
 
1. Nakon što je A. Lj. u mjesecu junu 2019. godine, po zahtjevu H. T, na parceli svoje majke u mjestu 

Brka bb zakopao 16 pvc paketa u količini od oko 50 grama opojne droge amfetamin, vakumski 
pakovano u pvc folije, odmah sutradan, s ciljem da A. Lj. prisile da im oda gdje se nalazi opojna 
droga koju je A. sakrio za H. T, zajedno i po prethodnom dogovoru sa S. M, oko 22,30 sati došli pred 
kuću Lj. u ulici ... 38F putničkim motornim vozilom marke „Mercedes“, pozvali ga da porazgovaraju, 
pa kada je A. izašao van, svjesni da svojom radnjom A. protivpravno oduzimaju slobodu kretanja, što 
su htjeli, primjenom fizičke sile ugurali ga na zadnje sjedišta vozila gdje je s njim sjeo Senad 
Mušanović, dok je S.  upravljao vozilom, a Suan Halilović sjedio na mjestu suvozača, te ga odvezli 
prema šumama u mjesto Vranovača pored kapele, izveli van, gdje su ga ispitivali, pa su tako s ciljem 
pribavljanja protivpravne imovinske koristi oduzimanjem opojne droge amfetamin u količini od oko 
800 grama, A. ozbiljno prijetili da će ga baciti u bunar ukoliko ne kaže gdje se nalazi paket koji je 
prethodnu noć pokupio, gdje su ga tako izvijesni period fizički udarali i gurali prema bunaru da ga 
bace, a u koji mu je ispala jedna patika marke Adidas, a za koje vrijeme je S. sve snimao mobilnim 
telefonom, nakon čega ih je A, usljed bojazni za vlastiti život, odveo do mjesta Brka gdje se nalazila 
zakopana opojna droga amfetamin, koju je po njihovom zahtjevu iskopao, poredao i prebrojao, a dok 
je to radio, Suan je prijeteći, povišenim i grubim glasom, zahtijevao da A. naglas i jasno kaže da je 
''roba T. H. H.'', a koju opojnu drogu amfetamin u količini od oko 800 grama su oduzeli i odnijeli sa 
sobom, čime su za sebe pribavili protivpravnu imovinsku korist u uličnoj prodajnoj vrijednosti opojne 
droge od oko 16.000,00 KM, 

 
dakle, drugom protivpravno oduzeli i ograničili slobodu kretanja s ciljem da ga prisile da što učini, te 

radi ostvarivanja tog cilja prijetili da će oteto lice lišiti života ili da će ga teško tjelesno povrijediti, a djelo je 
učinjeno u sastavu grupe ljudi, te u sastavu grupe, s ciljem pribavljanja protivpravne imovinske koristi, 
silom i ozbiljnom prijetnjom prisilili drugoga da što učini na štetu tuđe imovine, 
 
 
Suan Halilović, 
 
2. U oktobru mjesecu 2019. godine, u Brčkom, svjestan i s ciljem pribavljanja protivpravne imovinske 

koristi, a sve po zahtjevu H. T. koji je svjesno i sa namjerom da iznudi novac od opojne droge koju su 
A. Lj. protivpravno oduzeli Suan Halilović, S. M. i Senad Mušanović, smatrajući njega odgovornim, 
porodičnoj kući A. Lj. u ulici ... 38F, poslao Suana Halilovića koji je A. uputio ozbiljnu prijetnju rekavši 
da ''H. traži pare za svoju robu i to 6.000,00 KM, a kako se on nije sjetio da pare donese sam, da je 
sad dužan 8.000,00 KM'' pa kada je A. rekao da nema taj novac, Suan je tražio da H.  preda u 
vlasništvo zemljišnu parcelu u Brki, nakon čega je A. kontaktirao i sam H. T. i tražio da mu vrati robu, 
zbog čega je A, usljed straha i ozbiljne prijetnje Suana Halilovića da će ga ponovno kidnapovati, 

prijetiti i zlostavljati, te bojazni da ga H. T. neće fizički istući, napustio BiH, a kada se vratio nazad, 
Suan ga je počeo tražiti i ozbiljno prijetiti ''da će ga ubiti ljudi, da preda novac ili plac'', nakon čega je 
A, iz straha za vlastiti život i sigurnost svoje porodice, navedenu zemljišnu parcelu, kod notarke J. D.-
M., prepisao na ime V. T, majke H. T, o čemu je sačinjen Ugovor o kupoprodaji od 30.10.2019. 
godine, 

 
dakle, s ciljem pribavljanja protivpravne imovinske koristi, ozbiljnom prijetnjom prisilio drugoga da što 

učini na štetu svoje imovine, 
 

čime je, Suan Halilović radnjama opisanim pod tačkom 1. optužnice učinio krivično djelo –Otmica- iz 
člana 177 stav (2) u vezi sa stavom (1) Krivičnog zakona Brčko distrikta BiH i krivično djelo –Iznuda- iz 
člana 289 stav (2) u vezi sa stavom (1), sve u vezi sa članom 31  Krivičnog zakona Brčko distrikta BiH, a 
pod tačkom 2. krivično djelo –Iznuda- iz člana 289 stav (1), sve u vezi sa članom 55 Krivičnog zakona 
Brčko distrikta BiH, dok je Senad Mušanović radnjama opisanim pod tačkom 1. optužnice učinio krivično 
djelo –Otmica- iz člana 177 stav (2) u vezi sa stavom (1) Krivičnog zakona Brčko distrikta BiH i krivično 
djelo –Iznuda- iz člana 289 stav (2) u vezi sa stavom (1), a sve u vezi sa članom 31 Krivičnog zakona 
Brčko distrikta BiH. 
 
 
 

[...] 
 

Preduzimanje radnji krivičnog gonjenja prema određenom licu ne znači da je to lice zaista i odgovorno za 
počinjenje krivičnog djela. Prema principu presumpcije nevinosti, svako se smatra nevinim za krivično 
djelo dok se pravosnažnom presudom ne utvrdi njegova krivica.  
____________________________________________________________________________________ 
  


